
Spundivas

(Cantada alpestra)

Las alps ein scargadas,
las raubas quintadas.
Ils purs uss serendan
en l'alp e pretendan
mintgin il siu quantum
tenor il quen factum.
Scadin vegn cun sliusa
u cuorta u liunga

per prender la rauba,

u biara u pauca,
secund'il latgem

prius dals pasters a quen.
Roschadas seraspan

von tegia e bastan
magnuccas e stera

en retschas e péra.
Cargunas s’empleinan,
segeinan, semeinan

per trulgs e per vias,
stendend per curvias.
Egliadas s’engartan

e tschontschas sebrattan:
Gl'ei nauschas e crettas,
scuidussas e gestas,

Tgi schem’e suspira

de sia pupira,

tgi ri e selegra

de siu magliac stéra.
Aschia semova

plaunsiu sc’ina bova

lentira roschada

giu en la vallada.

Las dunnas e mummas
Cun pops e cun poppas
ein 0 avon casa
spetgond I'arrivada

dils babs e marius

u dils pasters futius.
Finalmein semuossan
ils umens che tuornan

~menond la vitgira

ord custeivla litgira.
Atras il vitg marschan
uss tuts, pi sespartan,
mintgin pren la via
che mein’a casia.

Leu vegn la carguna
pieun e tschagruna
sligiad’e scargada,

sin crun’emplunada.
Uss snezza la mumma
la gronda, la buna.
L’entira casada

ei prest serimnada

en tschaler per gustar,
criticar ni ludar

ils products dil signun,
meriteivel campiun.

T. Candinas

